VENDIM
Nr.37, daté 24.12.2010

NE EMER TE REPUBLIKES SE SHQIPERISE

Gjykata Kushtetuese e Republikés s¢ Shqipérisé, e pérbéré nga:

Vladimir Kristo Kryetar i Gjykatés Kushtetuese
Xhezair Zaganjori Anétar 1 «“ «“
Vitore Tusha Anétare e “ “
Sokol Sadushi Anétar 1 “ «“
Sokol Berberi Anétar i “ “
Admir Thanza Anétar i “ “
Bashkim Dedja Anétar i “ “
Altina Xhoxhaj Anétare e “ “
Petrit Pllogi Anétar 1 “ “

me sekretare Blerina Cinari, né datén 21.9.2010, mori né shqyrtim né seancé gjyqésore
me dyer t€ hapura ¢€shtjen nr.18, akti q€ i pérket:

KERKUES: Ilmir Hajdari, pérfagésuar nga avokati Pérparim Sanxhaku, me prokuré.

SUBJEKTI I INTERESUAR: Zyra e Prokurorit t&€ Pérgjithshém, n€ mungesé.

OBJEKTI: Shfuqizimi si i papajtueshém me Kushtetutén, i vendimit nr.279, daté
4.6.2008 té Kolegjit Penal té Gjykatés s€ Lartg.

BAZA LIGJORE: Nenet 31/¢, 34, 42/2, 131/f dhe 134/1/g t€ Kushtetutés sé Republikés
té Shqipéris€; nenet 290/dh dhe 387/1 t€ Kodit t& Procedurés Penale.

GJYKATA KUSHTETUESE

pasi dégjoi relatorin e ¢éshtjes Petrit Pllogi; pérfagésuesin e kérkuesit g€ kérkoi pranimin
e kérkes€s dhe pasi shqyrtoi ¢€shtjen né térési,

VEREN:

I

Gjykata e Rrethit Gjygésor Shkodér, me vendimin nr.125, daté 4.5.2005, ka vendosur té
deklarojé fajtor té pandehurin Ilmir Hajdari (kérkuesin) pér kryerjen e veprave penale té vrasjes
sé kryer n€ bashk&punim, parashikuar nga neni 76 e 25 i Kodit Penal, dhe t&€ mbajtjes pa leje t&
arméve luftarake, parashikuar nga neni 278/2 i Kodit Penal. N&€ bashkim té€ dénimeve, bazuar né
nenin 55 t€ Kodit Penal, kjo gjykaté e ka dénuar kérkuesin me 16 vjet burgim.

Gjykata e Apelit Shkodér, me vendimin nr.44, dat€ 20.2.2006, ka vendosur t€ 1€ré né fuqi
vendimin ¢ Gjykatés s€ Shkall€s sé Paré€ né pjesén g€ ka deklaruar fajtor kérkuesin pér kryerjen e
veprés penale t€ mbajtjes pa leje t€ arméve luftarake, parashikuar nga neni 278/2 i Kodit Penal,
dhe ndryshimin e vendimit né pjesén tjetér, duke deklaruar fajtor kérkuesin pér kryerjen e veprés
penale t€ vrasjes s€ kryer né€ kapércim t€ kufijve t&€ mbrojtjes sé nevojshme, parashikuar nga neni
83 i1 Kodit Penal. Pérfundimisht kjo gjykaté, né bashkim t&€ dénimeve, e ka dénuar kérkuesin me 9
vjet burgim.

Kundér vendimit té Gjykatés s€ Apelit kan€ ushtruar rekurs prokurori prané késaj
Gjykate dhe njéri prej t€ gjykuarve té tjeré, shtetasi XH.SH.

Kolegji Penal i Gjykatés sé Larté, me vendimin nr.279, daté 4.6.2008, ka vendosur
prishjen e vendimit nr.44, daté 20.2.2006 t€ Gjykatés s€ Apelit Shkodér dhe lénien né fuqi té
vendimit nr.125, daté 4.5.2005 té Gjykatés sé Rrethit Gjyqésor Shkodér.

Kérkuesi i €shté drejtuar Gjykatés Kushtetuese pér shfuqizimin e vendimit t€ Kolegjit



Penal t€ Gjykatés s¢ Larté, me pretendimin se ai &shté rezultat i njé procesi té parregullt ligjor,
duke parashtruar né ményré t€ pérmbledhur kéto shkaqe:

- Gjykata e Larté ka cenuar té drejtén e mbrojtjes me avokat, pasi gjykimi ésht€ béré né
mungesé t€ t€ pandehurit (kérkuesit) dhe mbrojtésit té tij. Shqyrtimi i ¢éshtjes né Gjykatén e Larté
€shté béré mbi bazén e rekursit t€ ushtruar nga prokurori dhe njé prej t€ dénuarve té tjeré
(XH.SH) dhe, né pérfundim t€ gjykimit, kjo gjykaté ka rénduar pozitén e kérkuesit. Gjykata e
Lart€ nuk ka zbatuar rregullat e barazisé s¢ arméve dhe té kontradiktoritetit, pasi rekursi nuk i
gshté njoftuar as kérkuesit dhe as mbrojtésit t& tij. Déftesa ¢ komunikimit t& rekursit i éshté
njoftuar babait t& kérkuesit, i cili né€ até kohé nuk kishte dijeni pér vendndodhjen e t€ birit. N&
kéto kushte, Gjykata e Larté duhej t€ deklaronte ikjen e t€ gjykuarit dhe t’i caktonte atij mbrojtés
kryesisht.

- Me hyrjen né fuqi té ligjit nr.9678, daté 13.1.2007 “Pér dhénie amnistie”, dénimi i
mbetur pér kérkuesin €shté amnistuar dhe nga institucioni i ekzekutimit t& dénimeve éshté nxjerré
dhe ekzekutuar urdhri i lirimit pér t&. Vendimi i Gjykatés sé Larté €sht€ marré né kund€rshtim me
nenet 290/dh dhe 387/1 t€ Kodit t€ Procedurés Penale, pasi dénimi pér kérkuesin ishte shuar dhe
ishte urdh&ruar lirimi i tij me amnisti.

- Gjykata e Larté ka vepruar né kund€rshtim edhe me nenin 34 t€ Kushtetutés
(mosgjykimi m&€ shumé se njé her€ pér té njéjtén vepér), pasi né rastin konkret shqyrtimi i
¢éshtjes pas shuarjes sé dénimit me amnisti éshté njé gjykim q€ i béhet sérish ¢éshtjes.

II

Gjykata Kushtetuese (Gjykata) i vleréson pretendimet e kérkuesit né kuadér té
standardeve kushtetuese pér nj€ proces t€ rregullt ligjor, né kuptim t€ nenit 42 t& Kushtetutés dhe
nenit 6 t€ KEDNJ-s€, dhe konkretisht né kéndvéshtrimin e respektimit té standardit t€ mbrojtjes
me avokat n€ gjykimin né Gjykatén e Larté.

1. Lidhur me pretendimin pér cenimin e sé drejtés sé mbrojtjes me avokat

Gjykata Kushtetuese, n€ jurisprudencén e saj, ka theksuar se vecané€risht né€ procesin
penal, barazia e arméve, kontradiktoriteti dhe, lidhur ngushté me kéto, realizimi i mbrojtjes sé té
pandehurit, garantuar shprehimisht né nenin 31 té Kushtetut€s dhe né nenin 6 t&€ KEDNJ-sé,
perb&jné né vetvete elementet mé thelbésore t&€ procesit t€ rregullt ligjor né€ kuptimin kushtetues
(shih vendimet e Gjykatés Kushtetuese nr.28, daté 2.10.2009; nr.13, daté 21.7.2008; nr.16, daté
8.6.2006).

Q¢ e drejta e mbrojtjes té jeté reale, efektive dhe jo vetém teorike, ushtrimi i saj nuk
duhet t€ pengohet, por pérkundrazi, gjykata duhet té marr€ té gjitha masat ligjore qé né funksion
té procesit t€ drejté, jo vet€m té sigurojé pranin€ e mbrojtésit né gjykim, por dhe t’i japé atij
mundésiné té béjé mbrojtje reale, duke respektuar baraziné e arméve (shih vendimet e Gjykatés
Kushtetuese nr.30, daté 26.11.2009; nr.33, daté 24.11.2003; nr.5, daté 17.2.2003).

Parimi 1 kontradiktoritetit dhe i barazisé sé arméve né€ gjykimin penal kérkon qé
argumentet e mbrojtjes t€ paraqiten dhe t€ dégjohen njélloj si ato t&€ prokurorit. Ky parim
presupozon qé secilés palé duhet t’i ofrohen mund€si t€ arsyeshme pér t€ paraqitur pretendimet
pér ¢éshtjen, né kushte té tilla qé té mos e véné né disavantazh me palén tjetér (shih vendimin e
Gjykatés Kushtetuese nr.5, daté 17.2.2003).

Pér respektimin e kétyre parimeve, Gjykata duhet t€ pérmbushé njé séré detyrimesh, mes
té cilave, sipas rastit, réndé€si t€ vecanté paraget edhe njoftimi i t€ pandehurit ose mbrojtésit té tij
ligjor pér akuzén, ankimin, rekursin, ditén dhe vendin e gjykimit té ¢€shtjes etj., me synimin qé té
realizohet njé debat real ndérmjet akuzés dhe mbrojtjes, cka ndikon n€ ményré té drejtpérdre;jté né
zbulimin e s& vértetés dhe né dhénien e drejtésisé nga gjykata (shih vendimet e Gjykatés
Kushtetuese nr.10, daté 2.4.2009; nr.13, daté 21.7.2008; nr.5, daté 4.3.2008; nr.16, daté
8.6.2006).



Gjykata ka theksuar se garancité kushtetuese pér njé proces t€ rregullt ligjor duhet té
respektohen edhe né gjykimin né€ Gjykatén e Larté. Ményra me t€ cilén zbatohen kéto garanci né
gjykimin né két€ Gjykaté varet nga karakteristikat e vecanta t€ procesit n€ kété instancé, né
mbajtjen parasysh té térésisé sé procesit dhe né rolin e Gjykatés sé Larté né kété proces (shih
vendimin e Gjykatés Kushtetuese nr.19, daté 12.6.2003). Gjykata &shté shprehur se pérgjithésisht
seancat gjyqésore nuk mund t€ zhvillohen pa pranin€ e avokatit dhe se pjes€marrja e té
pandehurit né gjykim n€ Gjykatén e Lart€, duke pasur parasysh se debati zhvillohet pér ¢é€shtje té
ligjit, nuk €shté e domosdoshme, me pérjashtim t& rasteve kur cilésité personale té t€ pandehurit
kané€ réndési vendimtare pé€r dhénien e drejtésis€. Né rast se as avokati, dhe as i pandehuri nuk
paraqiten n€ seancé€, €shté e palejueshme g€ ajo t€ vazhdoj€. Prezumimi se i pandehuri nuk ka
marré€ pjesé né gjykim me vetédije, mund t€ justifikohet vetém nése atij i ésht€ b&ré njoftimi
personalisht dhe mund té vértetohet q€ ai e ka marré veté até. Interesat e drejtésis€é kérkojné
detyrimisht realizimin e mbrojtjes, qoft€ edhe me avokat t€ caktuar kryesisht, t& t€ pandehurit qé
gjykohet nga Kolegji Penal 1 Gjykatés s¢ Lart€ mbi bazén e rekursit t€ paraqitur nga prokurori, né
té cilin, ndér t€ tjera, kérkohet njé réndim i pozit€s s€ tij n€ krahasim me vendimin e dhéné pér
kété ¢éshtje nga Gjykata e Apelit (shih vendimet e Gjykatés Kushtetuese nr.30, daté 26.11.2009;
nr.13, daté 21.7.2008).

Nga materialet ¢ dosjes gjyqésore rezulton se kané ushtruar rekurs kundér vendimit t&
Gjykatés sé Apelit Shkodér, prokurori prané késaj Gjykate dhe i gjykuari XH.SH. Déftesa e
komunikimit t& rekursit pér kérkuesin Ilmir Hajdari, daté 22.5.2006, rezulton té jeté nénshkruar
nga i ati i tij, shtetasi R.H.

Kérkuesi ka paraqitur pérpara Gjykaté€s Kushtetuese urdhér-lirimin nr.60 Prot., daté
30.1.2007, t€ Drejtorisé s€ Pérgjithshme t€ Burgjeve, nga ku rezulton se bazuar né nenet 1/1 dhe
3/49 t€ ligjit nr.9678, dat€ 13.01.2007 “Pér dhénie amnistie”, shtetasi Ilmir Hajdari éshté liruar
nga Institucioni i Ekzekutimit t&€ Dénimeve Penale Burrel mé daté 2.2.2007.

Né Gjykatén e Larté ¢€shtja penale né ngarkim t€ kétyre t€ gjykuarve ishte njoftuar té
zhvillohej né datén 12.3.2008, por né két€ daté gjykimi nuk &€shté zhvilluar, pasi nuk jané
paraqitur mbrojtésit e t€ gjykuarve. Pér kéto arsye, Kolegji Penal i Gjykatés s¢ Larté ka vendosur
té shtyjé gjykimin e ¢éshtjes me shpallje dhe kancelaria e Gjykatés sé Larté i ka dérguar shkresé
Gjykat€s s€ Rrethit Gjygésor Shkodér pér t’u komunikuar rekursin personalisht t& pandehurve né
burgun ku vuajné dénimin, duke kérkuar q€ mé pas t’i dérgohen késaj Gjykate déftesat e
komunikimit. Me shkresén nr.101/66/140 regj., daté 8.5.2008, Gjykata e Rrethit Gjyqgésor
Shkodér i kthen pérgjigje Gjykatés s€ Lart€, duke i parashtruar shkaget e mosnénshkrimit t€
déftes€s s€ komunikimit nga i pandehuri Ilmir Hajdari. Ké&shtu, déftesé-komunikimi i datés
17.4.2008, pér komunikimin e rekursit, rezulton i pan€nshkruar nga ky i pandehur dhe né té
ndodhet shénimi i t€ atit “nuk firmos, djali ndodhet jashté”.

N¢ seancén e datés 14.5.2008 né Gjykatén e Larté éshté kérkuar shtyrja e gjykimit pér
shkak té pamundésisé t€ paraqitjes sé€ njérit prej mbrojtésve. N&€ két€ seancé nuk rezulton t€ jeté
paraqitur mbrojtési i kérkuesit. Né seancén e datés 28.5.2008, né té cilén jané shqyrtuar rekurset e
paraqgitura nga palét (prokurori dhe i pandehuri Xh.Sh), nuk ésht€ paraqitur as kérkuesi, dhe as
mbrojtési i tij dhe Gjykata e Larté ka zhvilluar gjykimin né mungesé t€ tyre.

Né pérfundim t€ gjykimit t€ zhvilluar n€ Gjykatén e Larté, Kolegji Penal i késaj Gjykate,
me vendimin e tij, ka ndryshuar in peus cilésimin ligjor t€ veprés penale, si dhe masén e dénimit
té¢ dhéné nga Gjykata e Apelit pér kérkuesin, duke 1én€ né€ fuqi vendimin e Gjykatés s€ Rrethit
Gjyqgésor Shkodér g€ parashikonte njé masé mé té rénd€ dénimi pér té.

Gjykata vleréson se, nisur nga specifika e rastit né shqyrtim, ku ¢éshtja &shté gjykuar
edhe mbi bazén e rekursit té paraqitur nga prokurori, i cili ka ngritur kryesisht pretendime lidhur
me kérkuesin, ¢ka sillte potencialisht mund€sing e réndimit t& pozités sé kétij t€ fundit, Kolegji
Penal i1 Gjykatés sé€ Larté nuk duhej t€ zhvillonte gjykimin pa i dhéné mundési palés sé akuzuar
(kérkuesit) té realizonte mbrojtjen ligjore. N& aspektin e garantimit t&€ procesit té€ rregullt ligjor,
pér Kolegjin Penal t€ Gjykatés s¢ Larté€ dilte e domosdoshme marrja ¢ masave, né ményré qé té



mos lejonte zhvillimin e seancés né mungesé t& pérfagésuesit té kérkuesit, sepse ishte e vetmja
ményré q¢€ ai, pérmes figurés pérfagésuese t€ avokatit, t€ realizonte t€ drejtén pér t’u mbrojtur.

Si pasoj€, Gjykata vleréson se, né rastin né€ shqyrtim, Gjykata e Larté nuk ka zhvilluar njé
proces t€ rregullt ligjor nga piké€pamja kushtetuese.

2. Lidhur me pretendimin se Gjykata e Larté duhet té pushonte ¢éshtjen penale

Kérkuesi ka pretenduar, gjithashtu, se Gjykata e Larté, bazuar né nenet 290/“dh” dhe
387/1 t& Kodit t& Procedurés Penale, duhej t€ vendoste pushimin e ¢éshtjes, pasi dénimi pér
kérkuesin ishte amnistuar dhe ishte urdh&ruar lirimi 1 tij.

Gjykata me kété rast rithekson se kontrolli kushtetues ndaj vendimeve t€ gjykatave té
zakonshme é&shté i kufizuar vetém né funksion t& mbrojtjes s€ t&€ drejtave kushtetuese t€ individit
pér njé proces té rregullt ligjor. Interpretimi dhe zbatimi i ligjit pér zgjidhjen e ¢€shtjeve konkrete
nuk pérb&jné juridiksion kushtetues, nése ato nuk shoqérohen me cenimin e kétyre té drejtave
(shih vendimet e Gjykatés Kushtetuese nr.22, daté 22.7.2009; nr.31, daté 1.12.2005).

Pérsa i1 pérket kétij pretendimi, Gjykata vleré€son se né thelb ai ka té béjé me ményrén e
zbatimit t€ ligjit nga gjykatat e juridiksionit t& zakonshém (Gjykata e Larté) dhe né kéto kushte
nuk mund t€ merret n€ shqyrtim nga kjo Gjykatg.

3. Lidhur me pretendimin e shkeljes sé nenit 34 té Kushtetutés (ndalimi i gjykimit mé
shumé se njé heré pér té njéjtén vepér penale)

Kérkuesi pretendon edhe se Gjykata e Larté ka vepruar né kundérshtim me nenin 34 t&
Kushtetutés, pasi né rastin konkret shqyrtimi i ¢éshtjes pas shuarjes s€ dénimit me amnisti €shté
njé€ gjykim g€ i béhet s€rish ¢eshtjes.

Me kété rast Gjykata thekson se njé ankesé kushtetuese jo vetém duhet t’i referohet njé
dispozite kushtetuese, por duhet edhe té argumentojé se ku géndron shkelja e késaj dispozite.
Lidhur me két€ pretendim konstatohet se kérkuesi as né€ kérkesé€, dhe as gjaté gjykimit, nuk arriti
té argumentojé se ku géndron shkelja e ndalimit kushtetues t€ gjykimit mé shumé se njé heré pér
té nj&jtén vepér penale. Vet€m referimi n€ njé dispozité€ kushtetuese, pa dhéné arsyet e shkeljes sé
saj, nuk €shté i mjaftueshém pér t€ konstatuar njé shkelje.

Pér pasojé€, edhe ky pretendim nuk mund t€ merret né shqyrtim nga kjo Gjykaté.

Pérsa mé sipér, Gjykata arrin né pérfundimin se né t€résiné e tij procesi gjyqésor i
zhvilluar né Gjykatén e Larté, n€ aspektin kushtetues, ka qené i parregullt, pasi kérkuesit i éshté
cenuar e drejta € mbrojtjes me avokat né kété gjykaté.

PER KETO ARSYE,

Gjykata Kushtetuese e Republikés sé Shqipéris€, né mbéshtetje t€ neneve 131 shkronja
“f” dhe 134 pika 1 shkronja “g” t€ Kushtetutés, si dhe neneve 72 dhe 77 té€ ligjit nr.8577, daté
10.2.2000 “Pér organizimin dhe funksionimin e Gjykat€s Kushtetuese té€ Republikés sé
Shqipérisé”, njézeri,

VENDOSI:

- Pranimin e kérkesé€s, duke shfuqgizuar si t€ papajtueshém me Kushtetutén e Republikés
sé Shqipérisé vendimin nr.279, daté 4.6.2008 t&€ Kolegjit Penal t€ Gjykatés s€ Lart€, pérsa i pérket
té gjykuarit Ilmir Hajdari.

- Dérgimin e ¢éshtjes pér rishqyrtim né€ Gjykatén e Larté.

- Ky vendim &shté pérfundimtar, i formé&s sé€ preré dhe hyn né fuqi dit€n e botimit né
Fletoren Zyrtare.

Anétaré: Vladimir Kristo (kryetar), Vitore Tusha, Xhezair Zaganjori, Admir Thanza,
Sokol Berberi, Sokol Sadushi, Petrit Pllogi, Altina Xhoxhaj, Bashkim Dedja



